
Ո  Ր  Ո  Շ  ՈՒ  Մ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

       Ղեկավարվելով Հայաստանի Հանրապետության քաղաքացիական օրենսգրքի 34-րդ 

գլխի կանոններով,  Երևան  քաղաքի  ավագանու  2013  թվականի  դեկտեմբերի  10-ի 

«Երևան քաղաքի սեփականություն համարվող գույքն օգտագործման տրամադրելու և 

օտարման 2014 թվականի ծրագրի վերաբերյալ» հ.95-Ն որոշմամբ հաստատված ծրագրի 3-

րդ կետով՝ 

 

             Երևան քաղաքի ավագանին որոշում է. 

 

1. Թույլատրել Երևանի քաղաքապետին Երևան համայնքի սեփականությունը 

համարվող Քանաքեռ 14-րդ փողոցի հ.40 շենքի հ.37` 85.16քմ մակերեսով  բնակարանը 

(անշարժ գույքի նկատմամբ իրավունքների գրանցման հ.24072013-01-0238 վկայական)   

սեփականության իրավունքով անհատույց օտարել (նվիրել) Հասմիկ Մկրտչյանին ։ 

 

 
 

            ԵՐԵՎԱՆԻ ՔԱՂԱՔԱՊԵՏ                                                              Տ.ՄԱՐԳԱՐՅԱՆ 
 
 
 
 

                                                                                                                             



ՏԵՂԵԿԱՆՔ – ՀԻՄՆԱՎՈՐՈՒՄ 
 

 
§ԵՐԵՎԱՆ   ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ   ԲՆԱԿԱՐԱՆՆ  ԱՆՀԱՏՈՒՅՑ 

ՕՏԱՐԵԼՈՒ  ՄԱՍԻՆ¦  ԵՐԵՎԱՆ ՔԱՂԱՔԻ ԱՎԱԳԱՆՈՒ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  
ԱՆՀՐԱԺԵՇՏՈՒԹՅԱՆ  ՄԱՍԻՆ    

 
 

Սույն  որոշման նախագծով նախատեսվում է Երևան  համայնքի սեփականություն 

համարվող Քանաքեռ 14-րդ փողոցի հ.40 շենքի հ.37  երեք սենյականոց բնակարանն 

անհատույց սեփականության իրավունքով տրամադրել հերոսուհի մայր Հասմիկ 

Մկրտչյանին։ 

«Հերոսուհի մայր» կոչմանն արժանանում են այն կանայք, որոնք ծնել և 

դաստիարակել են 10 և ավելի երեխաներ։  

Հասմիկ Մկրտչյանը տասներեք երեխաների՝ ինը աղջկա և չորս տղաների մայր է։ 

Կարևորելով հայ ընտանիքի դերը հասարակության մեջ, երեխաներ լույս աշխարհ բերելու, 

պետության համար արժանի զավակներ դաստիարակելու համար 1978-1981 թվականներին 

պարգևատրվել է «Մայրության» մեդալով, 1983-1986 թվականներին «Մայրության փառք» 

մեդալներով, 1988 թվականի ԽՍՀՄ Գերագույն խորհրդի որոշմամբ «Հերոսուհի մայր» 

շքանշանով։ Մեծ զավակը 45 տարեկան է, իսկ փոքրը 21։ Ներկայումս քաղաքացին 

բնակվում է իր վեց երեխաների հետ, որոնցից երկուսը ամուսանացած են և արդեն ունեն 

իրեց ընտանիքները։ Քաղաքացու չորս տղաներից  երեքը ծառայել են Հայոց բանակում։ 

Հերոսուհի մայրը մշտապես բնակվելով Երևանում, ցավոք, ունի բնակարանային 

պայմանների խիստ կարիքավորություն։ Հաշվի առնելով քաղաքացու նվիրումը հայ 

ընտանիքի պահպանման և ազգի բնակչության քանակի ավելացման գործում  

անհրաժեշտություն է առաջացել Քանաքեռ 14-րդ փողոցի հ.40 շենքի հ.37 բնակարանը 

նվիրել նրան։ 

 

 
 
ԵՐԵՎԱՆԻ  ՔԱՂԱՔԱՊԵՏ      Տ. ՄԱՐԳԱՐՅԱՆ 

 
   

 



Տ Ե Ղ Ե Կ Ա Ն Ք 
  

 
«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  

ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ 

ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ  
 
 
 

Երևան քաղաքի ավագանու «Երևան համայնքի սեփականություն համարվող 

բնակարանն անհատույց օտարելու մասին» որոշման նախագծի ընդունման առնչությամբ 

այլ իրավական ակտերի ընդունման անհրաժեշտություն չի առաջանում։ 

 
 
 
 

Տ Ե Ղ Ե Կ Ա Ն Ք 
 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ 

ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
 
 
 

Երևան քաղաքի ավագանու «Երևան համայնքի սեփականություն համարվող 

բնակարանն անհատույց օտարելու մասին» որոշման նախագծի ընդունման 

կապակցությամբ Երևանի բյուջեի եկամուտներում և ծախսերում փոփոխություններ չի 

առաջանում։ 

 

 

      ԵՐԵՎԱՆԻ ՔԱՂԱՔԱՊԵՏ                                                                        Տ.ՄԱՐԳԱՐՅԱՆ 
 

 
 

 


